
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса Юралысьлӧн республикаысь йӧзӧс ӧтйӧза примитанін” Коми Республикаса канму казённӧй учреждениелы
выль ним сетӧм да Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Сетны “Коми Республикаса Юралысьлӧн республикаысь йӧзӧс ӧтйӧза примитанін” Коми Республикаса канму казённӧй учреждениелы “Коми Республикаса Юралысьлӧн Администрациялысь удж могмӧдан шӧрин” Коми Республикаса канму казённӧй учреждение выль ним (водзӧ – учреждение).
2. Урчитны учреждениеын уджалысьяслысь медпозяна штат лыдсӧ:
2019 вося рака тӧлысь 1 лунсянь 100 единица мындаын;
2019 вося косму тӧлысь 1 лунсянь 102 единица мындаын.
3. Урчитны, мый учреждение учредитысьлысь могъяссӧ да уджмогъяссӧ збыльмӧдӧ Коми Республикаса Юралысьлӧн Администрация.
4. Коми Республикаса Юралысьлӧн Администрациялы урчитӧм пӧрадокын лӧсьӧдны учреждениелысь учредитан документъяссӧ тайӧ шуӧм серти.
5. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм лыддьӧг серти.
6. Тайӧ шуӧмыс вынсялӧ сійӧс официальнӧя йӧзӧдан лунсянь, тайӧ шуӧм дорӧ содтӧдын 1 пункт кындзи, кутшӧм вынсялӧ 2019 вося рака тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь




    Л. Максимова
Сыктывкар
2019 вося урасьӧм тӧлысь 7 лун
59 № 

Коми Республикаса Веськӧдлан котырлӧн 
2019 во урасьӧм тӧлысь 7 лунся 59 №-а шуӧм дорӧ
СОДТӦД
Коми Республикаса Веськӧдлан котырлӧн
ӧткымын шуӧмӧ пыртӧм 
ВЕЖСЬӦМЪЯС
1. “Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмын:
1) Коми Республикалӧн канму сьӧмкуд да казённӧй учреждениеяс лыддьӧгӧ, кӧні уджалысьяс вылӧ паськалӧ “Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмлӧн выныс, мый вынсьӧдӧма шуӧмӧн   (1 №-а содтӧд), содтыны татшӧм сюрӧса 21 пункт:
“21. “Коми Республикаса Юралысьлӧн Администрациялысь удж могмӧдан шӧрин” Коми Республикаса канму казённӧй учреждение.”;
2) Коми Республикалӧн ӧткымын канму сьӧмкуд да казённӧй учреждениеса уджалысьяслӧн чина окладъясын, окладъясын, кутшӧмъясӧс вынсьӧдӧма шуӧмӧн (2 №-а содтӧд):
а) 1 пунктса таблица гижны тадзи:
“
	Д/в № 
	Чин ним
	Чина оклад (шайт)

	1.
	Юрнуӧдысь (директор)                                 
	17650

	2.
	Юрнуӧдысьӧс (директорӧс) медводдза вежысь 
	16050

	3.
	Юрнуӧдысьӧс (директорӧс) вежысь, юрнуӧдысьӧс (директорӧс) вежысь – юкӧнӧн заведуйтысь; юрнуӧдысьӧс (директорӧс) вежысь – юралысь бухгалтер1
	14770

	4.
	Филиалса директор (начальник, заведуйтысь), филиалса директор (начальник, заведуйтысь) –  юкӧнӧн заведуйтысь, веськӧдланінса начальник
	13800

	5.
	Веськӧдланінса начальникӧс вежысь – юкӧнӧн заведуйтысь, юкӧнӧн заведуйтысь; юралысь бухгалтерӧс вежысь1
	12850

	6.
	Юкӧнӧн заведуйтысьӧс вежысь
	10100

	7.
	Сӧветник2
	9800

	8.
	Службаӧн заведуйтысь, консультант2
	9310

	9.
	Медыджыд эксперт
	9030

	10.
	Нуӧдысь эксперт
	8750

	11.
	Шӧр эксперт
	8540

	12.
	Эксперт
	8330


”;
б) 1 пунктса таблица дорӧ пасйӧдӧ содтыны татшӧм сюрӧса мӧд абзац:
“2чина окладъяслысь индӧм мындаяссӧ урчитӧны “Коми Республикаса Юралысьлӧн Администрациялысь удж могмӧдан шӧрин” Коми Республикаса канму казённӧй учреждениеын “сӧветник” да “консультант” чинъяс серти.”.
2. “Коми Республикаса велӧдан, наука да том йӧз политика министерстволысь удж могмӧдан шӧрин” Коми Республикаса канму казённӧй учреждение артмӧдӧм йылысь” Коми Республикаса Веськӧдлан котырлӧн 2013 во кӧч тӧлысь 2 лунся 327 №-а шуӧмын:
содтыны татшӧм редакцияын 41 пункт:
“41. 2019 вося косму тӧлысь 1 лунсянь урчитны Учреждениеын уджалысьяслысь медпозяна штат лыдсӧ 46 единица мындаын.”. 
